
1



2

STJÓRN 

Stjórn Hampiðjunnar kjörin á a›alfundi 24.mars. 2023:

HLUTHAFAR
Hlutabréf Hampiðjunnar eru skráð á aðallista Nasdaq Iceland.

Auður Kristín 
Árnadóttir

Sigrún 
Þorleifsdóttir

Guðmundur 
Ásgeirsson

Kristján 
Loftsson

Vilhjálmur 
Vilhjálmsson,

 forma›ur

Jón Oddur Davíðsson

STJÓRNENDUR 

Hjörtur Erlendsson
Forstjóri

Árni Skúlason

Framleiðslustjóri
Hampiðjan Ísland

Emil Viðar Eyþórsson
Fjármálastjóri

Marthe Amundsen 
Brodahl

Forstöðumaður 
sjálfbærnimála

Davíð Waage

Formaður 
Hampidjan Advant

Framkvæmdastjóri
Hampiðjan Ísland



ÁRSREIKNINGUR 
HAMPIÐJUNNAR

2 0 2 3

EFNISYFIRLIT

Starfsemin 
Ársreikningur 2023:
  
  

  

5
19
20
22
25
25
26
27
28
31

Skýrsla stjórnar og forstjóra 
Áritun endurskoðenda  
Rekstrarreikningur
Yfirlit um heildarafkomu
Efnahagsreikningur
Yfirlit yfir breytingar á eigin fé
Sjóðstreymi  
Skýringar



4

Írland
64%Paul McCrea

Swan Net Gundry 

Írland
100%Martin Carr

Costal Cages 

 Danmörk
Thomas Myrvold 100%
Mørenot Aquaculture

Danmörk
100%

Pólland
100%

Spánn
100%

Litháen
100%

Kanada
100%

Casper Petersen

Marek Szpakowicz

Albert Comas

Liudas Velykis

Doren Anderson

Mørenot Denmark

Poldan Nets 

Mørenot Mediterranean

Mørenot Baltic 

Mørenot Canada

Danmörk
100%Michael Lassen

Cosmos Trawl    

Danmörk
80%Lars Peter Jensen

Strandby Net     

Hans Jacob Poulsen
Færeyjar

45%
Sílnet 

Færeyjar
44.4%

Bergið P/F

HLUTDEILDARFÉLÖG

Jogvan Thomsen

Stjórn Hampiðjunnar hf.

Hjörtur Erlendsson
Forstjóri   

Litháen
Petras Dauksa 100%
Hampidjan Baltic

Hjörtur Erlendsson
Mørenot Holding

Nýfundnaland
100%David Kelly

Hampidjan Canada  

Emil Viðar Eyþórsson
Fjármál

MÓÐURFÉLAG

DÓTTURFÉLÖG

Davíð Waage / Bjørn Nogva
Hampidjan Advant

Marthe Amundsen Brodahl
Sjálfbærnismál

Ísland
100%

Noregur
100%

Jón Oddur Davíðsson
Hampiðjan Ísland

Ástralía
80%Þorsteinn Benediktsson

Hampidjan Australia  

Nýja-Sjáland
100%Baz Henare

Hampidjan New Zealand   

Bandaríkin
Seamus Melly 75%
Swan Net USA

Færeyjar
Hjalmar Petersen 99%
Von

Færeyjar
100%

Litháen
100%

Grænland
75%

Kanada
100%

Noregur
100%

Noregur
100%

Hjalmar Petersen

Cuno Jensen

Dean Bartlett

Ronny Moan

Ronny Moan

Ruta Solovjova

David Goodlad

Vónin 

Vónin Lithuania 

Søren Hjort 100%
Volu Ventis

Qalut Vónin 

Vónin Canada 

Vónin Refa 

Herøy Terminal 

Skotland

Danmörk
100%

Vónin Scotland 

Skotland
80%Stephen Buckhan

Jackson Trawl    

Skotland
80%Mark Buckhan

Jackson Offshore    

Danmörk
100%Ole Kristian Flåen

Mørenot Fishery    

Ísland
90%Magnús Smith

Mørenot Island      

Jeffrey Yang
Mørenot China    

 Bandaríkin
100%

Kína
100%

 Taylor Swift
NAFS      

Ísland
Vignir Óskarsson 68%
Voot 

Spánn
Henning Henningsson 100%
Hampidjan TorNet

Jón Einar Marteinsson
Fasteignafélagið Miðhús 

Hampidjan USA

EIGNARHALDSFÉLÖG

Hjörtur Erlendsson

53%
Ísland

100%
Bandaríkin

SKIPURIT SAMSTÆÐU HAMPIÐJUNNAR 31.12.2023



5

STARFSEMIN
TÍMAMÓT Í SÖGU 
HAMPIÐJUNNAR

Árið 2023 markaði tímamót í 
starfsemi Hampiðjunnar og 
kemur þar tvennt til, kaupin á 
Mørenot og skráning á aðallista 
Nasdaq Iceland.  

Í byrjun ársins tókst að ljúka 
kaupunum á Mørenot í Noregi 
eftir að samkeppniseftirlit Íslands 
og Færeyja samþykktu sam-
runann og með því var hægt að 
taka yfir rekstur félagsins og var 
það formlega gert í byrjun 
febrúar. Hluti af samningnum við 
seljendur félagsins, framtaks-
sjóðinn FSN í Noregi, var að 
Hampiðjan myndi færa sig af 
Nasdaq First North vaxtar-
markaðnum yfir á aðallista 
Nasdaq Iceland og að kaupverðið 
yrði greitt með hlutabréfum 
Hampiðjunnar. 

Hlutafé var aukið í tveimur 
þrepum. Það fyrra til að greiða 
fyrir Mørenot og seinna skrefið 
var tekið í sumarbyrjun með 

mestu leyti lífeyrissjóðir og 
fjárfestingassjóðir. Þótt ekki hefði 
verið búist við þeirri sölu þetta 
fljótt eftir útboðið þá var það í 
raun jákvætt því vitað var að 
þessi stóri hlutur kæmi fyrr en 
síðar í sölu og slík vitneskja hefur 
áhrif á verðmyndun á hluta-
bréfamarkaðinum.

Eins og stefnt var að í kjölfar 
hlutafjáraukningarinnar síðast-
liðið sumar voru lán Mørenot 
greidd niður um meira en 
helming. Samtals nam niður-
greiðslan, að meðtöldum 
kröfukaupalánum og birgja-
skuldum, um 39 m€.  Í kjölfarið 
var samið um skiptingu eftir-
standandi lána á meginfyrirtækin 
þrjú í Mørenot og gengið frá þeim 
lánasamningum fyrir lok ársins.

Tækifærin sem skapast

Með kaupunum er gert ráð fyrir 
að sameining félaganna muni 
leiða til samlegðar vegna aukins 
vöruframboðs, hagræðingar í 
framleiðslu, samþættingu og 

Bás Hampiðjunnar á DanFish sýningunni í Álaborg í október 2023.

aukningu hlutafjár til að greiða 
niður um helming af skuldum 
Mørenot og til að fjármagna þær 
fjárfestingar sem þyrfti til að ná 
fram fullum samlegðaráhrifum. 
Eignarhlutur FSN nam 9,4% af 
hlutafé Hampiðjunnar eftir að 
hlutaféð hafði verið hækkað til að 
mæta þeirri greiðslu. Hlutafé 
félagsins var því hækkað úr 500 
mkr að nafnvirði í tæpar 551 mkr.

Haldið var almennt hluta-
fjárútboð í byrjun júní þar sem 
nafnvirði hlutafjár var hækkað 
enn frekar um 85 mkr, úr 551 í 
tæpar 636 mkr eða um rúm 15%. 
Hlutafjárútboðið  tókst afar vel 
með mikilli þáttöku almennings 
og fagfjárfesta. Mikil eftirspurn 
var eftir því hlutafé sem var boðið 
út og bárust tilboð í þrefalda þá 
upphæð sem í boði var. 
Hluthöfum fjölgaði mikið í 
útboðinu og viðskipti voru lífleg í 
kjölfarið.   

Þegar leið fram á sumarið seldi 
FSN þá hluti að fullu sem 
sjóðurinn fékk sem greiðslu fyrir 
Mørenot og kaupendurnir voru að 

sterkari stöðu sameinaðs félags á 
mörkuðum.

Lóðrétt samþætting og virðis-
aukakeðja, sem nær frá inn-
kaupum á plastkorni til 
þráðagerðar og til fullbúinna 
veiðarfæra af tæknilega bestu og 
vönduðustu gerð, er einn af 
hornsteinum viðskiptamódels 
Hampiðjunnar og kaupin á 
Mørenot skapa ótal spennandi 
tækifæri til að styrkja virðis-
keðjuna og ná fram meiri 
rekstrarhagnaði á komandi árum.

Mørenot og Hampiðjan eru að 
mörgu leyti lík félög því bæði 
félögin framleiða, selja og 
þjónusta veiðarfæri og búnað til 
fiskeldis ásamt því að framleiða 
ofurtóg fyrir olíuiðnað og upp-
setningar á vindmyllum á hafi úti. 
Vöruúrvalið er þó mismunandi og 
bæta félögin hvort annað upp á 
mörgum sviðum.

Þannig er Mørenot afar sterkt á 
fiskilínumarkaði með eigin 
framleiðslu á vönduðum línum og 
önglum í Dalían í Kína. Þar er til 

staðar öflug framleiðslueining 
fyrir ýmsa framleiðslu fyrir utan 
línubúnað og meðal annarra 
framleiðsluvara eru kaðlar og 
stærri gildrur fyrir krabbaveiðar.

Kaðla- og netaverksmiðja Hamp-
iðjunnar í Litháen, ein sú 
tæknilega fullkomnasta í 
heiminum í dag, framleiðir 
talsvert af vörum sem Mørenot 
hefur til þessa keypt frá utan-
aðkomandi birgjum ásamt fjölda 
af einkaleyfisvörðum vörum fyrir 
veiðar, olíuvinnslu og sérhæfð 
djúpsjávarverkefni.

Í veiðarfærum eru bæði fyrirtæki 
sterk í hönnun og framleiðslu á 
botntrollum en hinsvegar hefur 
Mørenot ekki boðið upp á flottroll, 
en á því sviði hefur Hampiðjan 
mjög sterka markaðshlutdeild.

Meira en helmingur af veltu 
Mørenot tengist fiskeldisþjónustu 
í Noregi, á Hjaltlandseyjum, 
Skotlandi og á Spáni og um 15% 
af sölu samstæðu Hampiðjunnar 
tengist fiskeldi á sömu svæðum og 
því til viðbótar á Írlandi, 

Færeyjum og á Íslandi. Bæði 
fyrirtæki framleiða eigin net fyrir 
fiskeldiskvíar og starfrækja stór 
netaverkstæði í Litháen þar sem 
fiskeldiskvíar eru framleiddar. 

Fiskeldisþjónustustöðvar sam-
stæðunnar eru 13 við N-Atlantshaf 
og að auki eru stöðvar á Spáni og 
á vesturströnd Kanada svo í 
heildina eru stöðvarnar 15 talsins. 
Ekkert annað þjónustufyrirtæki 
við N-Atlantshaf hefur jafn 
viðamikla þjónustu við fiskeldis-
net en það fyrirtæki sem kemst 
næst því rekur fimm stöðvar.

Mørenot hefur þróað einka-
leyfisvarða samtengingu milli 
fiskeldiskvía sem ber nafnið 
Flexilink og AquaCom sem er 
veflausn fyrir fiskeldisfyrirtæki. 
Mørenot hefur einnig þróað 
flothringi fyrir fiskeldiskvíar úr 
léttum plastefnum. Samlegðar-
möguleikar eru því umtalsverðir á 
þessu sviði og mögulegt verður að 
sækja enn frekar fram á þessum 
vaxtarmarkaði með þeim góða 
grunni sem er til staðar hjá 
báðum fyrirtækjum.

Heimsókn starfsmanna Hampiðjunnar á Íslandi til Hampidjan Baltic í Litháen.

Aukin landfræðileg breidd mun 
gefa möguleika á að fyrirtækin 
selji vörur hvors annars á sínum 
markaðsvæðum. 

Þannig er Hampiðjan með 
starfsemi í 15 löndum um allan 
heim og Mørenot með starfsemi í 
átta löndum og þar af á þremur 
landsvæðum þar sem Hampiðjan 
er ekki með rekstur. Á nokkrum 
svæðum er reksturinn þannig að 
hagkvæmt væri að sameina hann 
undir einn hatt, en á öðrum 
svæðum verður hægt að bjóða 
upp á aukna breidd í vöruúrvali. 

Tekjustreymi Hampiðjunnar 
hefur verið á landfræðilega breið--
um grunni undanfarin ár og 
einungis um 15% tekna hafa 
komið til vegna sölu til íslenskra 
aðila. Eftir sameininguna munu 
um 10% af tekjum samstæðunnar 
koma til vegna sölu til íslenskra 
aðila. Stærsti markaður sam-
stæðunnar verður Noregur með 
um þriðjung af heildarsölu og 10 
lönd verða með söluhlutdeild frá 
3-10% hvert.

Hagræðing og endurskipulagning

Mikið hefur verið gert til að 
einfalda rekstur Mørenot eftir 
kaupin því ekki hafa verið skýr 
skil á milli aðalrekstrareininga 
fyrirtækins sem snúa að fiskeldi, 
veiðarfærum og útsjávariðnaði. 
Síðastnefndi markaðurinn er 
samheiti yfir sölur til botnlags-
rannsóknarskipa, olíuvinnslu og 
uppsetninga á vindmyllum á hafi 
úti og djúpsjávarverkefna sem 
eru ýmist björgun verðmæta, 
námuvinnsla eða rannsóknar-
verkefni. Skiptingin er þannig að 

Mørenot Aquaculture sér um 
fiskeldi, Mørenot Fishery um 
veiðarfæri og sameinað félag 
Hampiðjan Offshore og Mørenot 
Offshore, sem ber nú nafnið 
Hampidjan Advant, sinnir útsjávar-
iðnaðinum.

Fyrirtækjum innan Mørenot 
samstæðunnar hefur verið 
skipulega fækkað með sam-
einingum og yfirstjórn, sem var að 
miklu leyti í eignarhaldsfélagi 
Mørenot, hefur verið minnkuð og 
henni deilt milli þessara þriggja 
meginsviða félagsins. Með þessu 

STARFSEMIN

Hjörtur Erlendsson, forstjóri Hampiðjunnar,  hringir Kauphallarbjöllunni við skráningu félagsins 
á aðallista Nasdaq.

Litunaraðstaða fyrir fiskeldiskvíar í nýju fiskeldisþjónustustöðinni á Ísafirði.



fæst skýrari kostnaðarskipting og 
ábyrgðarsvið framkvæmdastjóra 
fyrirtækjanna verður skýrt og þá 
einnig ábyrgð þeirra á við-
komandi rekstrareiningu.

Í sumar var starfsemi Mørenot 
Scotland á Hjaltlandseyjum og 
Hebridges flutt frá Mørenot til 
Vónarinnar í Færeyjum og er 
starfsemin nú rekin undir nafninu 
Vónin Scotland. Öll þjónusta við 
fiskeldisfyrirtæki á eyjunum frá 
Færeyjum suður til Skotlands er 
því á einni hendi en það felur í sér 
töluverða hagræðingu.

Í Danmörku hefur veiðarfærahluti 
Mørenot Denmark verið færður til 
Cosmos, dótturfélags Hampiðj-
unnar í Danmörku, og einnig 
hefur dótturfyrirtæki Cosmos í 
Thyborøn, Nordsøtrawl, verið 
sameinað við móðurfyrirtækið í 
kjölfar þess að Cosmos keypti 
20% hlut minnihlutaeiganda 
þegar viðkomandi fór á eftirlaun. 

Yfirfærsla á þekkingu og veiðar-
færatækni í flottrollum frá 
Hampiðjan Ísland til Mørenot 
Fishery í Noregi hefur gengið að 
óskum og er fyrsta Gloríutrollið 
nú þegar selt og komið í notkun 
og framleiðsla á fleiri trollum fyrir 
Mørenot hafin á netaverkstæði 
Hampiðjunnar í Litháen.

Eins og kynnt var síðastliðið sumar 
þá mun það taka nokkur ár að ná 
fram allri hagræðingu og samlegð 
sem fylgja kaupunum á Mørenot. 
Fyrsta árið af þeim fimm sem voru 
nefnd er nú liðið og mikið hefur nú 
þegar áunnist og ekki annað að sjá 
á þessum tímapunkti en að sú 
áætlun sem lagt var upp með muni 
standast. Fátt hefur komið á óvart 
eftir að gengið var frá kaupunum 
en hinsvegar virðast möguleikar  til 
hagræðingar- og samlegðar vera 
meiri en voru sýnilegir í kaup-
ferlinu. 

Með innkomu Mørenot í sam-
stæðuna hefur virðiskeðjan styrkst 
og tækifærum fjölgað og það verður 
spennandi verkefni að vinna úr 
öllum þeim möguleikum sem hafa 
skapast á næstu árum.

SALA OG AFKOMA
Rekstur Hampiðjunnar gekk 
almennt vel á árinu 2023 og 
rekstrartekjurnar voru í heild 
rúmar 322 m€. Velta þeirra 
fyrirtækja sem voru innan 
samstæðu Hampiðjunnar, fyrir 
kaupin á Mørenot, var um 207 m€ 
sem samsvarar um 6% sölu-
aukningu og því til viðbótar var velta 
Mørenotfélaganna sem bættust í 
samstæðuna á árinu um 115 m€. 

Veltan árið 2022 var um 194 m€ 
þannig að söluaukning ársins var 
rúmlega 66%.

Starfsemi fyrirtækja samstæð-
unnar gekk að jafnaði vel og 
sérstaklega á Íslandi, Írlandi, 
Grænlandi og Danmörku en sala 
dróst saman í Kanada vegna 
óvissu um verð á snjókrabba sem 
hélt aftur af veiðum.

Óleiðrétt EBITDA sameinaðs 
félags varð 37,5 m€ en var árið 

Áhrif kostnaðar við kaupin á Mørenot á EBITDA félagsins til lækkunar.

STARFSEMIN
• Hagnaður ársins var 11,7 m€ 

en var 14,3 m€ á fyrra ári.

• Sé leiðrétt fyrir einskiptis-
liðum 2023 og 2022 er 
tengjast kaupum á Mørenot, 
skráningu á aðalmarkað og 
kostnað við endurskipu-
lagningu í Noregi þá nemur 
EBITDA ársins 40,8 m€ 
samanborið við 30,1 m€ árið 
2022. Hagnaður ársins hefði 
numið um 14,4 m€ saman-
borið við 15,4 m€ á fyrra ári 
eða lækkun um 6,5%.

• Heildareignir voru 490,0 m€ 
og hafa hækkað úr 295,5 m€ í 
árslok 2022.

• Eigið fé nam 270,3 m€, en af 
þeirri upphæð eru 14,7 m€ 
hlutdeild minnihluta í eigin fé 
dótturfélaga.  

• 
• Hlutfall eigin fjár, þegar 

hlutdeild minnihluta er 
meðtalin, var í lok ársins 
55,2% af heildareignum 
samstæðunnar en var 50,6% í 
árslok 2022. 

• 
• Vaxtaberandi skuldir námu í 

lok tímabils 168,0 m€ saman-
borið við 110,8 m€ í ársbyrjun.                              

áður 28,7 m€. Mikill einskiptis-
kostnaður féll til á árinu sem er 
tilkominn vegna kaupanna á 
Mørenot, hagræðingaraðgerða 
innan Mørenot, útboðs nýs hlutafjár 
og skráningar á aðalmarkað Nasdaq 
hér á Íslandi. 

Einskiptiskostnaðurinn varð 
samanlagður rúmar 3,3 m€ og 
leiðrétt EBITDA samstæðunnar 
telst því vera 40,8 m€ árið 2023. 
Ekki er búist við miklum leið-
réttingum á þessu ári vegna 
einskiptiskostnaðar því allir stórir 
liðir vegna kaupanna eru frágengnir.

Grunnlánavextir og fjármagns-
kostnaður hefur verið hár allt árið 
og það hefur sett sitt mark á 
afkomu samstæðu Hampiðjunnar 
þótt eiginfjárhlutfallið sé hátt og 
yfir 55%. Hagnaður ársins er því 
merkjanlega lægri en árið á undan 
og er nú 11,7 m€ samanborið við 
14,3 m€ árið áður. Ef hagnaðurinn 
væri leiðréttur fyrir einskiptis-
kostnaðinum á síðasta ári þá myndi 
hann hafa verið 14,4 m€.

Handbært fé frá rekstri nam 
tæpum 19,1 m€ á móti 6,1 m€ árið 
áður. Eftir töluverða aukningu 
birgða í kjölfar heimsfaraldursins 
eru birgðir að minnka aftur og það 
hefur haft jákvæð áhrif á sjóð-
streymið.

Á árunum 2021 og 2022 voru 
rekstraraðstæður óvenjulegar því 
að í kjölfar faraldursins röskuðust 
aðfangakeðjur mikið og 
verðlagning á flutningi, orku og 
hráefnum fór úr böndunum. Segja 
má að nýtt jafnvægi sé komið á 
með nægu aðgengi að hráefni á 
ásættanlegu verði og orkuverð 
hefur jafnast og er nú um 
fimmtungi hærra en áður var og 
er sú breyting væntanlega komin 
til að vera.

Lykiltölur rekstrarreikningsins 
eru eftirfarandi:

• Rekstrartekjur samstæð-
unnar voru 322,1 m€ og 
hækkuðu um 66,3% frá fyrra 
ári.

• EBITDA félagsins hækkaði 
um 30,7% á milli ára eða úr 
28,7 m€ á árinu 2022 í 37,5 m€.

• Fjármagnskostnaður ársins 
2023 nam 8,5 m€ samanborið 
við 3,7 m€ árið 2022. 
Meginskýringin á þessari 
hækkun tengist Mørenot eða 
um 3,1 m€ en einnig hefur 
hækkun á grunnvöxtum og 
niðurfærsla á langtímakröfu 
hjá öðrum félögum neikvæð 
nettó áhrif á fjármagns-
kostnað að fjárhæð um 1,7 m€. 

0

Áhrif kostnaðar við kaupin á Mørenot á hagnað félagsins til lækkunar.

Fram til ársins 2017 reiknaðist hlutdeild í hagnaði HB Granda inn í fjárliði félagsins 
en árin þar á eftir endurspegla fjármagnskostnaðinn.  Aukinn fjármagnskostnaður 
2023 skýrist af innkomu Mørenot í samstæðuna og háu grunnvaxtastigi á árinu.

REKSTUR FÉLAGA 
SAMSTÆÐUNNAR

Móðurfélagið, Hampiðjan hf.
Starfsemi móðurfélagsins 
skiptist á árinu 2023 í tvo 
meginþætti:

• Að hafa yfirumsjón með rekstri 
s a m s t æ ð u n n a r  e n  í 
samstæðunni voru í árslok 48 
fyrirtæki að meðtöldu 
móðurfyrirtækinu. Ef undan 
eru skilin framleiðslu-
fyrirtækin fimm í Litháen, 
Póllandi og Kína og móður-
fyrirtækið á Íslandi ásamt 
öðrum eignarhaldsfyrirtækjum 
þá eru það 27 fyrirtæki sem 
standa í framlínunni í sölu til 

útgerðar- og fiskeldis-
fyrirtækja.

• 
• Að selja vörur Hampidjan 

Baltic í Litháen til fyrirtækja 
innan samstæðunnar og utan. 
Stærsti markaðurinn fyrir 
vörur verksmiðjunnar er 
sjávarútvegur, bæði veiðar-
færagerðir og útgerðir, en 
aðrir markaðir eru vaxandi. 

Starfsmenn Hampiðjunnar voru að 
meðaltali 1.947 á árinu og fjölgaði 
því um 741 úr 1.206 starfsmönnum 
árið á undan. Það skýrist af 
innkomu Mørenot í samstæðuna. 

Á síðasta ári störfuðu 104 
starfsmenn á Íslandi sem er eilítil 
auking frá fyrra ári. Af heildinni 
eru nú rúmlega 5% starfa hér á 

10

landi. Sem fyrr eru fjölmennustu 
starfsstöðvarnar í Litháen en þar 
starfa nú um 750 starfsmenn.

Starfsmannafjöldinn skiptist 
þannig á milli kynja að konur voru 
804 (41%) og karlar 1.143 (59%). 

Sýningin DanFish í Álaborg haustið 2023. Spunnið úr nylon þráðum.

Hampidjan Baltic í Siauliai í 
Litháen  

Félagið er dótturfélag Hampiðj-
unnar og að fullu í eigu hennar. 
Það er að uppistöðu til kaðla- og 
netaverksmiðja sem frá stofnun 
Hampiðjunnar var til húsa í 
Stakkholti en var á tíunda áratug 
síðustu aldar flutt á Bíldshöfða og 
að hluta til Pombal í Portúgal. 

Framleiðslan var síðan sameinuð 
aftur í Siauliai í Litháen árin 2004 
og 2005 og þá með danskri 
rótgróinni netahnýtingarverk-
smiðju sem sérhæfði sig í 
nylonnetum, Utzon, sem var þá 
nýflutt frá Fredericia á Jótlandi til 
Litháen.  

Fyrirtækið framleiðir trollnet, 
hnútalaus net fyrir fiskeldi, 
flottrollskaðla, ýmsar gerðir 
annarra kaðla og ofurtóg fyrir 
dótturfyrirtæki Hampiðjunnar 
um allan heim en einnig fyrir 
olíuiðnað, þungalyftur og 
djúpsjávarverkefni. 

Ársverkum fjölgaði um 13 á árinu 
og voru þau 402 en árið á undan 
voru ársverkin 389.

Swan Net Gundry í Killybegs á 
Írlandi 

Félagið er dótturfélag Hampiðj-
unnar, sem á nú 65% af hlutafé 
félagsins. Daglega er félagið nefnt 
SNG. Það starfar á veiðarfæra-
mörkuðum á Írlandi, Skotlandi og 
á Hjaltlandseyjum. 

Framsal aflaheimilda er ekki leyft 
á Írlandi og botnveiðiskipaflotinn 
hefur verið of stór miðað við 
núverandi aflaheimildir. Því 
brugðu stjórnvöld á það ráð að 
úrelda stóran hluta botnveiðiskipa 
á sunnaverðu Írlandi á árinu, enda 
hefur afkoma þeirra verið 
óviðunandi. Alls náði úreldingin til 
42 skipa sem var um 40% af 
flotanum. 

Stærsti markaður SNG á Írlandi 
eru uppsjávarveiðiskipin og 
afkoma þeirra hefur verið almennt 
góð og ekki mikil þörf á aðlögun í 
þeim hluta fiskveiðiflotans. 

Fækkun botnveiðiskipa mun gera 

Nýtt netaverkstæði Hampiðjunnar á Ísafirði er sérstaklega hannað og útbúið til að þjónusta fiskeldisfyrirtækin.

RÚSSLAND

RÚSSLAND

LITHÁEN

EISTLAND

LETTLAND

PÓLLAND
HVÍTA RÚSSLAND

ENGLAND

ÍRLAND

afkomu þeirra sem eftir standa 
betri svo langtímaáhrif þessa 
niðurskurðar á SNG verða ekki 
mikil og jafnvel jákvæð þegar 
fram í sækir vegna meiri 
kaupmáttar þeirra útgerða sem 
eftir standa.  

Aflaheimildir skoskra fiskiskipa 
er stunda uppsjávarveiðar eru 
rýmri og afkoma þeirra betri þótt 
skipin séu bara í notkun fáa 
mánuði á ári. Félagið á nú eitt 
dótturfélag í rekstri, Costal Cages 
sem sinnir fiskeldi og sportnetum 
á Írlandi en félagið á Hjalt-
landseyjum, sem bar nafnið SNG 
Aqua og sinnti þjónustu við 
fiskeldi, var sameinað Mørenot 
Scotland á árinu. Í kjölfarið var 
það félag fært til innan 
samstæðunnar til Vónin og starfar 
nú undir nafninu Vonin Scotland.  

Salan jókst um 9% frá fyrra ári og 
það virðist sem að samdrátturinn 
sem fylgdi Brexit í kjölfar minni 
kvóta sé genginn yfir. Írskar 
útgerðir hafa vissulega misst spón 
úr aski sínum vegna tilflutnings á 
veiðiheimildum til Bretlands en á 
móti kemur að sala SNG er 
töluverð til Hjaltlandseyja en þær 
eyjar tilheyra Bretlandi. Þar er 
mikil og öflug útgerð og þar rekur 
SNG netaverkstæði sem byggt var 
fyrir um fimm árum og þjónustar 
uppsjávarskipin.  

Starfsmannafjöldi SNG var 
óbreyttur á milli ára og eru 
starfsmenn 78 talsins.

Cosmos Trawl í Danmörku

Félagið er dótturfélag Hampiðj-
unnar og alfarið í eigu hennar. 

Það sinnir jöfnum höndum 
flottrollum, nótum, rækju- og 
botntrollum, mest fyrir viðskiptavini 
í Danmörku, Noregi, Finnlandi og 
Svíþjóð.

Cosmos rekur nú fjögur neta-
verkstæði í Danmörku; í Thyborøn, 
Hanstholm, Hirtshals og Skagen. Í 
lok ársins 2022 var tekin ákvörðun 
að kaupa 20% eignarhlut stofnanda 
Nordsøtrawl þegar viðkomandi fór á 
eftirlaun og sameina fyrirtækið við 
móðurfyrirtækið Cosmos og varð sú 
breyting virk frá janúarbyrjun 2023.   
Cosmos er nú með eitt 
dótturfyrirtæki samhliða eigin 
netaverkstæðum og það er Strandby 
Net í bænum Strandby sem er á 
austurströnd Jótlands.  

Áður hefur verið nefnt að 
fiskveiðihluti Mørenot Denmark var 
í hagræðingarskyni fluttur til 
Cosmos og hefur það fyrirkomulag 
gefist vel.

Í Skagen í Danmörku hefur Cosmos, 
hafið byggingu á nýju og fullkomnu 
4.800 m² netaverkstæði til að sinna 
síaukinni þörf fyrir viðgerðir á 
flottrollum enda er Skagen orðin 
stærsta uppsjávarskipahöfn 
Danmerkur. Bygging nýja 
netaverkstæðisins gengur vel og ef 
veður hamlar ekki þá ætti 

Vel heppnuð ferð með viðskiptavini Hampiðjunnar í tilraunatankinn í Hirtshals nóv/des 2023

Mørenot Aquaculture á AquaNor í Noregi í ágúst 2023.

ÞÝSKA-
LAND

DANMÖRK

verkstæðið að vera tilbúið til 
notkunar sumarið 2024. Nýja 
netaverkstæðið verður vandlega 
búið tækjum og verður eitt hið 
tæknilegasta og fullkomnasta sem 
völ er á. Það mun auka möguleika 
fyrirtækisins til að þjónusta skip 
sem koma til hafnar í Skagen. 

Sala Cosmos samstæðunnar jókst á 
milli ára og var söluaukningin 14%.

Unnin ársverk hjá Cosmos 
samstæðunni voru 83 talsins og 
fjölgaði þeim um fjögur frá árinu 
áður.

Hampiðjan Ísland

Árið 2023 var fimmta starfsár 
Hampiðjan Ísland en það var 
stofnað með sameiningu 
Fjarðaneta og veiðarfæra-
deildar Hampiðjunnar í árs-
byrjun 2019.  Starfsstöðvarnar 
eru í Neskaupstað, Akureyri, 
Ísafirði, Vestmannaeyjum og 
Reykjavík. Á þeim stöðum 
sinnir fyrirtækið uppsetningu og 
viðhaldi allra gerða veiðarfæra 
ásamt því að reka þjónustu fyrir 
björgunarbúnað skipa á Ísafirði 
og Neskaupstað ásamt fiskeldis-
þjónustu á Ísafirði.

Árið varð aftur það besta í sögu 
Hampiðjan Ísland og þrátt fyrir 
að árið á undan hafi verið mjög 
gott þá varð söluaukingin engu 
að síður 14%.   Íslenski 

markaðurinn er án efa  einn 
harðasti samkeppnismarkaður 
Hampiðjunnar og það verður að 
gæta þess að afkoman verði að 
jafnaði þannig að hægt sé að 
halda uppi góðri þjónustu og 
tryggja fagfólki í veiðar-
færatækni góð kjör til þess að 
viðhalda fagþekkingunni á því 
háa stigi sem hún hefur náð á 
undanförnum áratugum.

Hjá félaginu voru unnin 78 
ársverk sem var þremur fleiri en 
árið áður.

Swan Net USA í Seattle 
í Bandaríkjunum.

Félagið er dótturfélag eignar-
haldsfélagsins Hampidjan USA, 
sem er í 100% eigu Hampiðj-
unnar. Það fer nú með 75% 
eignarhlut á móti framkvæmda-
stjóra og einum stofnanda 

fyrirtækisins eftir að Hampiðjan 
keypti meirihlutann í sumar-
byrjun 2014.

Swan Net USA í Seattle hefur 
verið eitt stærsta netaverkstæði 
Bandaríkjanna og þjónar það 
aðallega uppsjávarflotanum sem 
gerður er út frá Seattle og Dutch 
Harbor í Alaska og sem veiðir 
m.a. alaskaufsa. 

Starfsstöðvar Swan Net USA eru 
tvær, höfuðstöðvar í Seattle og 
þjónustustöð í Dutch Harbor á 
Aleutian eyjunum nyrst við 
Kyrrahafið, en eyjaröðin skilur 
að Kyrrahaf og Beringshaf. 
Meginstarfsemi félagsins hefur 
verið  sala  og viðhald á 
veiðarfærum útgerða sem veiða 
alaskaufsa í Beringshafinu.

Eftir besta ár Swan Net USA til 
þessa, árið 2022, þá varð engu að 
síður góð söluaukning sem nam 
tæpum 7% og því nýtt sölumet 
slegið á árinu. Vegna veikingar 
dollars á árinu varð sölu-
aukningin hinsvegar um 4% í 
evrum talið.

Starfsmannafjöldi Swan Net 
USA var 31 og fjölgaði starfs-
mönnum um einn frá árinu áður.

STARFSEMIN

KANADA

NORÐUR 
AMERÍKA

Unnið á dekki við Gloríu Helix flottroll.

ÍSLAND

Hampidjan Australia í Ástralíu

Fyrirtækið var stofnað í byrjun 
árs 2015 og síðla það haust var 
það komið í fullan rekstur. 
Eignarhlutur Hampiðjunnar er 
80%. Á árinu 2023 dróst salan 
saman um 3% í áströlskum 
dollurum en hafa ber í huga að 
árið áður hafði salan aukist um 
12% og er sú aukning í kjölfar 
mikillar söluaukningar áranna 
áður.

Starfsmenn í árslok voru 13 og 
fjölgaði starfsmönnum um tvo á 
milli ára.

Hampidjan New Zealand í 
Nelson á Nýja-Sjálandi

Félagið er dótturfélag Hampiðj-
unnar og er alfarið í eigu þess. 
Það er söluaðili á vörum 
Hampiðjunnar á Nýja-Sjálandi 
og samhliða starfsstöð í Nelson 
rekur það netaverkstæði í 
Timaru sem sér um veiðarfæra-
þjónustu, m.a. fyrir Sanford 
Seafood, eitt af þremur stóru 
sjávarútvegsfélögunum á Nýja-
Sjálandi.  

Í kjölfar tveggja ára sölusam-
dráttar hjá félaginu á árunum 
2021-2022 var ráðist í endur-

skipulagningu á fyrirtækinu árið 
2022 ásamt ráðningu á nýjum 
framkvæmdastjóra.

Endurskipulagningin hefur 
skilað sér í mikilli söluaukingu 
sem nam 42% frá árinu áður 
enda er nú lagður mikill 
metnaður í að byggja upp 
fyrirtækð og auka söluna.   

Unnin ársverk voru 18 talsins og 
fjölgaði þeim um fimm á milli 
ára.

Hampiðjan Canada 
í Kanada

Félagið er 100% dótturfélag 
Hampiðjunnar. Það er staðsett 
rétt utan við St. Johns á 
Nýfundnalandi. Meginstarfsemi 
þess er uppsetning og þjónusta 
við veiðarfæri minni rækjubáta 
ásamt sölu á ofurtógi og öðrum 
vörum Hampiðjunnar.  

Á árinu 2018 var ráðist í kaup á 
samkeppnisaðilanum North 
Atlantic Marine Service and 
Supplies (NAMSS). Við það 
bættust þrjár starfsstöðvar við í 
Kanada; ein við Halifax á Nova 
Scotia, önnur í St. Johns sem er 
höfuðborg Nýfundnalands og sú 
þriðja nyrst á Nýfundnalandi og 
sem þjónar einnig Labrador. Í 

ársbyrjun 2019 voru félögin 
síðan sameinuð undir merkjum 
Hampidjan Canada. 

Á árinu flutti Hampiðjan 
Canada starfsemi sína í St. 
John's úr leiguhúsnæði yfir í 
húsnæði sem keypt var fyrir 
starfsemina. Hentar nýja 
húsnæðið töluvert betur fyrir 
veiðarfæragerð og þjónustu en 
þar sem starfsemin var áður.

Töluverður sölusamdráttur, um 
25%,  varð  á  ár inu  þv í 
krabbaveiðiflotanum þótti verð 
á snjókrabba of lágt og hélt það 
aftur af veiðum fram á sumar og 
hamlaði innkaupum þeirra á 
veiðibúnaði.

Unnin ársverk voru 39 og var 
starfsmannafjöldinn óbreyttur 
frá árinu áður.

Von samstæðan í Færeyjum

P/f Von er móðurfélag þriggja 
félaga; Vónin í Færeyjum, Vonin 
Refa í  Noregi  og Vónin 
Lithuania. Enginn rekstur er í 
móðurfélaginu og er það því 
eingöngu eignarhaldsfélag.   

Vónin hefur um árabil stundað 
framleiðslu og þróun á veiðar-
færum og fiskeldisbúnaði fyrir 

Starfsmannafjöldi 

nýja og fullkomna viðgerðar-
aðstöðu og litun á fiskeldis-
kvíum og var sú aðstaða tekin í 
notkun sumarið 2022.  

Í Norðskála í Færeyjum var 
áfram unnið að uppbyggingu á 
fiskeldisþjónustunni í kjölfar 
stækkunar á síðasta ári þar sem 
bætt var við stórum vinnusal og 
öll aðstaða starfsmanna bætt. 
Nú er verið að leggja lokahönd á 
viðbótarbyggingu fyrir íburðar-
tæki og þurrkaðstöðu fyrir 
fiskeldiskvíar. Þar með lýkur 
uppbyggingunni á svæðinu en 
samhliða þessari stækkun hefur 
verið bætt við stærri neta-
þvottavél með fullkomnum 
hreinsibúnaði fyrir þvottavatnið.

Eins og komið hefur fram áður 
þá var starfsemi Mørenot 
Scotland á Hjaltlandseyjum og 
Hebridges flutt frá Mørenot til 
Vónarinnar í Færeyjum og er 
starfsemin nú rekin undir 
nafninu Vonin Scotland. 

Á eynni Skye, sem liggur fast 
upp við vesturströnd Skotlands, 
er að hefjast  bygging á 
fullkominni þjónustustöð við 
fiskeldi á vegum Vonin Scotland 
í nánu samstarfi við Mowi sem 
telst vera stærsta laxeldis-
fyrirtæki heims. Áætlað er að 
stöðin verði tilbúin til notkunar 
haustið 2025. 

Sala Von var svipuð og árið á 
undan og söluauking varð rétt 
um 5% milli ára. EBITDA 
lækkaði milli ára úr 13,6 m€ í 
13,0 m€ og er helsta ástæðan 
aukin samkeppni í veiðarfæra-
gerð og sölu á heimamarkaði 
Vónin í Færeyjum.   

Ársverkin voru 454 talsins en 433 
árið áður og fjölgaði þeim því um 
21 á árinu og er það að mestu 
tilkomið vegna flutnings Mørenot 
Scotland til Vónin.

færeyska markaðinn og starf-
rækir nú þrjár starfsstöðvar í 
Færeyjum; Þórshöfn, Norðskála 
og Fuglafirði. 
 
Vónin á grænlenska fyrirtækið 
Qalut Vónin sem rekur fjögur 
netaverkstæði á Grænlandi; í 
Nuuk, Sisimiut, Aasiaat og 
Ilulissat. 

Vónin á einnig kanadíska fyrir-
tækið Vónin Canada, sem 
starfrækir netaverkstæði í Port-
de-Grave á Nýfundnalandi. 

Stutt þar frá, í Spaniards Bay, er 
eitt netaverkstæði  Hampidjan 
Canada. 

Vónin Refa er norskt félag sem 
rekur fjórar starfsstöðvar; í 
Tromsö, Finnsnes, Svolvær og 
Alta. Meginframleiðsla Vónin 
Refa er tengd fiskeldi en 
veiðarfæraframleiðsla er einnig 
töluverður hluti af starfseminni.

Frá því að Hampiðjan eignaðist 
Von árið 2016 hefur verið stutt 
ötullega við uppbyggingu fyrir-
tækisins og á þessum rúmu átta 
árum síðan kaupin gengu í gegn 
hefur mikið breyst.  

Vónin Lithuania er sameinað 
netaverkstæði Hampidjan Baltic 
og Vónarinnar í Siauliai í 
Litháen og þar fer fram fram-
leiðsla á fiskeldiskvíum og 
trollhlutum fyrir fyrirtæki innan 
samstæðu Hampiðjunnar. Við 
kaupin á Von var neta-
verkstæðið 4.000 m² en á árinu 
2017 var það stækkað um 6.000 
m² og er því nú 10.000 m² og 
afskaplega vel tækjum búið. 
Þetta er væntanlega eitt stærsta 
netaverkstæði Evrópu og þótt 
víðar væri leitað. Starfsmenn 
voru um 220 á árinu en öll 
starfsmannaaðstaða er miðuð við 
250 starfsmenn svo enn er hægt 
að auka afköstin frá því sem nú 
er með fjölgun starfsmanna.

Nýjar og myndarlegar höfuð-
stöðvar Vónin í Færeyjum, 
ásamt stóru netaverkstæði og 
lager, voru byggðar í Fuglafirði, 
og endurbyggingu á netaverk-
stæði Qalut Vónin í Sisimuit á 
Grænlandi. Í N-Noregi hjá Vónin 
Refa hefur lokahönd verið lögð á DynIce ofurstroffa fyrir þungalyftur.

Voot á Íslandi

Fyrirtækið er eitt öflugasta 
íslenska fyrirtækið á sviði 
beitusölu ásamt línuveiðiútbúnaði 
og sjóvinnufötum. Einn helsti 
vaxtarbroddur Voot eru sjó-
vinnuföt sem seld eru undir 
vörumerkinu MarWear. Unnið er 
að því að nýta dreifileiðir og 
þekkingu fyrirtækja innan 
samstæðu Hampiðjunnar og hefur 
töluvert áunnist. Lengst er 
markaðssetningin komin á 
Nýfundnalandi og Nova Scotia en 
þar eru alls komnir 32 útsölustaðir 
fyrir vörur MarWear.

Höfuðstöðvar Voot eru nú í 
byggingu Hampiðjunnar við 
Skarfabakka og lager fyrir-
tækisins, að undanskildri beitunni 
sem er geymd í frystiklefum víða 
um land, er í lagerhúsnæði 
Hampiðjunnar og vörur afgreiddar 
þaðan. 
 
Sala Voot jókst mikið á árinu og 
varð söluaukingin 33% og það 
skilaði sér í bættri afkomu 
fyrirtækisins.

Starfsmenn Voot eru nú 12 talsins 
og er fjöldinn óbreyttur frá fyrra 
ári.

Hampidjan TorNet á Kanarí

Sumarið 2018 keypti Hampiðjan 
spænska netaverkstæðið Tor-Net 
LP í Las Palmas á Gran Canaria. 
Meginmarkaður fyrirtækisins er á 
vesturströnd Afríku í Dahkla sem 
tilheyrir V-Sahara sem er undir 
stjórn Marokkó. 

Þar er umtalsverð útgerð flot-
trollsskipa. Fyrir utan að þjónusta 
útgerðarfyrirtæki í Afríku þá 
selur fyrirtækið töluvert til 
útgerða í Las Palmas.  

Nafni Tor-Net var breytt í 
Hampidjan TorNet eftir kaupin 
og hefur sú breyting mælst vel 
fyrir hjá viðskiptavinum fyrir-
tækisins sem geta nú tengt 
fyrirtækið við Hampiðjuna sem 
þeir þekkja af góðri afspurn.

Kaupin hafa haft í för með sér 
töluverða samlegð þar sem 
Hampiðjan seldi mikið af vörum 
til veiðarfæragerðar á Kanarí-
eyjum og er sú sala nú á höndum 
Hampidjan TorNet. Með eigið 
netaverkstæði ásamt annarri 
vörusölu er hægt að veita 
útgerðarfélögunum á þessu svæði 
mun betri þjónustu en áður var.  

Salan var óbreytt á milli ára en 
hagnaður varð hinsvegar umtals-
vert meiri. 

Starfsmenn voru níu í lok ársins 
sem er sami fjöldi og árið áður.

Jackson Trawl og Jackson 
Offshore

Í byrjun 2020 var gengið frá 
samkomulagi um kaup á 80% 
hlut í skosku félögunum Jackson 
Trawl Limited og Jackson 
Offshore Supply Limited í 
Peterhead í Skotlandi og komu 
bæði félögin að fullu inn í 
samstæðuuppgjörið fyrir 2020.

Jackson Trawl er leiðandi í sölu 
veiðarfæra á Bretlandseyjum og 

Jackson Offshore selur einkum 
kaðla, lyftistroffur og járnavöru 
til olíuiðnaðarins í Skotlandi.

Töluverð samlegðaráhrif eru af 
kaupunum fyrir Hampiðjuna og 
eru þau þegar komin fram að 
mestu leyti en þó ekki öllu. 
Viðskiptavinir beggja félaganna í 
Skotlandi njóta góðs af kaupum 
Hampiðjunnar því með þeim fá 
félögin aðgang að tækniþekkingu 
og vörum Hampiðjunnar í 
veiðarfærum og sérútbúnum 
vörum fyrir olíuiðnaðinn.

Með þessum kaupum styrkti 
Hampiðjan stöðu sína enn frekar 
við N-Atlantshaf sem er 
mikilvægasti markaður sam-
stæðunnar. Innan landhelgi Stóra-
Bretlands eru auðug fiskimið þar 
sem verðmætustu tegundirnar 
eru makríll, kolmunni og sandsíli 
en skip frá Evrópubandalaginu 
hafa veitt meirihluta aflans 
undanfarin ár.  

Samningar um Brexit færa 
Bretlandi um 185 m€ afla-
verðmæti á árabilinu 2021 - 2027 
samkvæmt úttekt Danmarks 
Fiskeriforening. Af því koma um 
20 m€ frá Danmörku og 38 m€ frá 
Írlandi.

Á árinu 2021 var ákveðið að 
kaupa rekstur netaverkstæða og 
verslana Caley Fisheries í 
Peterhead og Fraserburgh og 
leggja þann rekstur inn í Jackson 
Trawl og hefur sú tilhögun komið 
vel út.

Í kjölfar mikillar söluaukningar 
árið 2022, sem var um 29%, dróst 
sala saman um 4% og hagnaður 
minnkaði eilítið að sama skapi.

Starfsmannafjöldinn var 37 á 
árinu og fjölgaði starfsmönnum 
um sjö milli ára.

DynIce ofurtóg á dráttarbát í Genóa á Ítalíu.

Töluvert hefur því áunnist í að 
bæta rekstur Mørenot frá fyrra 
ári en markmið ársins var að ná 
hallalausum rekstri samstæð-
unnar á fyrsta árinu í eigu 
Hampiðjunnar. Það má segja að 
það markmið hafi nánast náðst. 
Þannig vantaði einungis 116 þús. € 
til að ná hallalausum rekstri og 
skrifast það á hærra vaxtastig en 
búist var við í byrjun ársins og á 
það sem vantaði uppá í fisk-
eldishlutanum í lok ársins.

Hampidjan Advant

Í kjölfar kaupanna á Mørenot var 
starfsemi þeirra félaga sem sinna 
öðrum mörkuðum en veiðum og 
fiskeldi sameinuð í eitt félag sem 
staðsett er í Søvik norður af 

Álasundi í Noregi. Félögin voru 
Hampidjan Offshore og Mørenot 
Offshore og starfsemi þeirra er nú 
undir nafninu Hampidjan 
Advant. Það fyrirtæki þjónar því 
sem nefnt er útsjávarmarkaður 
en sá markaður nær yfir sölur til 
botnlagsrannsóknarskipa sem 
daglega eru nefnd seismik skip, 
olíuvinnslu, uppsetningu á 
vindmyllum á hafi úti og vindutóg 
fyrir djúpsjávarverkefni sem eru 
ýmist björgun verðmæta, 
námuvinnsla eða rannsóknar-
verkefni.  

Sameiningin hefur gengið að 
óskum og unnið er að því að efla 
fyrirtækið því sameiningin gefur 
mörg ný tækifæri til vaxtar og 
þróunar.

Mørenot samstæðan í Noregi

Reksturinn gekk vel hjá Mørenot 
Fishery allt árið þótt aðeins drægi 
úr á fjórða ársfjórðungi. Starfsemi 
Mørenot Aquaculture var viðun-
andi fyrstu þrjá ársfjórðungana 
en á síðasta ársfjórðungi ársins 
komu inn neikvæðir utanað-
komandi þættir sem höfðu mikil 
áhrif á reksturinn. Er þar helst að 
nefna erfitt veðurfar í Noregi fyrir 
áramót og því að ekki tókst að 
halda uppi þjónustustigi í við-
haldsverkefnum þótt mikið af 
þeim lægju fyrir. Einnig var 
pöntunarstaða á nýjum fiskeldis-
kvíum á síðasta ársfjórðungi 
undir væntingum stjórnenda.

Ef borin eru saman árin 2022 og 
2023, sem er fyrsta ár Mørenot 
innan samstæðu Hampiðjunnar, 
leiðrétt fyrir einskiptiskostnaði, 
þá má sjá að EBITDA framlegð 
Mørenot hefur aukist um 2,1 m€ 
úr 9,2 m€ í 11,3 m€ á síðasta ári og 
er því 9,7%. Sambærilegt fyrir 
samstæðuna án Mørenot eru 30,2 
m€ og hlutfallið er því 14,6%. 
Fyrir samstæðuna í heild sinni er 
hlutfall leiðréttrar EBITDA 
12,6%. Starfsmenn Hampidjan Advant í heimsókn í  Hampidjan Baltic.

Höfuðstöðvar Mørenot Fishery í Gangstøvika við Ålesund í Noregi.

Hlutdeildarfélagið Sílnet

Hampiðjan keypti haustið 2014, 
ásamt útgerðarfélaginu Varðin í 
Syðri Götu í Færeyjum, 90% hlut 
í netaverkstæðinu Sílnet í 
Klaksvik á Borðey og skiptist 
hluturinn jafnt í tvo 45% hluti. 
Samhliða kaupunum var hlutafé 
félagsins aukið umtalsvert til að 
gera því kleift að kaupa hentuga 
byggingu og þann tækjabúnað 
sem þarf á netaverkstæðið til að 
sinna viðhaldi á flottrollum og 
nótum.    

Sílnet var stofnað fyrir rúmum 15 
árum og var netaverkstæðið 
lengst af starfrækt í Götu. Það er 
nú í stórri og myndarlegri 1.900 
m² og 85 metra langri byggingu 
við höfnina í Klaksvik þar sem er 
hægt að þjónusta og setja upp 
botntroll, flottroll og nætur.

Hlutdeild í hagnaði fyrirtækisins 
var 153 þús.€. 

HLUTHAFAMÁL
Eins og rakið var í byrjun þá voru 
hlutabréf Hampiðjunnar skráð á 
aðalmarkað Nasdaq Iceland og 
nýtt hlutafé boðið út samhliða 
því. Samið var við Arion banka 
um umsjón með útboðinu og sá 
fyrirtækjaráðgjöf bankans um 
það fyrir hönd Hampiðjunnar. 

Samtals voru boðnir út 85 milljón 
hlutir og þar af 17 milljón hlutir 
til einstaklinga á föstu gengi í 
áskriftabók A sem var 120 á hlut 

og 68 milljón hlutir á tilboðsgengi 
í tilboðsbók B sem endaði sem 
130.

Alls bárust um 3.700 áskriftir að 
andvirði um 32,3 ma.kr. sem 
samsvaraði ríflega þrefaldri 
eftirspurn. Tæplega sexföld 
eftirspurn var eftir þeim hlutum 
sem boðnir voru í áskriftarbók A. 
Tæplega þreföld eftirspurn var 
eftir hlutum sem boðnir voru í 
áskriftarbók B. 

Seldir hlutir í áskriftarbók A 
námu því 17 milljón hlutum að 
söluandvirði um 2 ma.kr. og seldir 
hlutir í áskriftarbók B voru 68 
milljón hlutir að söluandvirði um 
8,8 ma.kr. 

Heildarfjöldi seldra hluta í 
útboðinu nam alls 85 milljón 
hlutum og heildarsöluandvirði 
hlutafjárútboðsins nam um 10,9 
ma.kr.

Samhliða skráningu á aðallistann 
var samið um tvöfalda við-
skiptavakt við Íslandsbanka og 
Kviku banka og hafa viðskipti 
með hlutabréf Hampiðjunnar á 
hlutabréfamarkaðinum verið 
mikil eftir hlutafjárútboðið. 

Þannig voru viðskipti, að undan-
skildu hlutafjárútboðinu, 132 m.
kr. að nafnvirði, veltan 17,2 ma.
kr. og fjöldi viðskipta 2.326. Gengi 
nafnverðs í viðskiptum á árinu 
var 118 í ársbyrjun en hækkaði á 
árinu í 140 eða um 18,6%. 

Fjöldi hluthafa í lok ársins var 
2.665 og er það fjölgun um 2.292 
hluthafa frá byrjun ársins en þá 
voru hluthafar alls 373.

Sjóeldiskvíar í Færeyjum.

Lyftibúnaður frá Gunnebo.

ÁRSREIKNINGUR 
HAMPIÐJUNNAR

2023          
LAGÐUR FRAM Á AÐALFUNDI 22. MARS 2024

FYRIR STARFSÁRIÐ 

1. JANÚAR TIL 31. DESEMBER 2023

Skýrsla og áritun stjórnar og forstjóra

Skýrsla og áritun stjórnar og forstjóra

Áritun óháðs endurskoðanda

Áritun óháðs endurskoðanda

Áritun óháðs endurskoðanda



REKSTRARREIKNINGUR

REKSTRARREIKNINGUR SAMSTÆÐU

YFIRLIT UM HEILDARAFKOMU SAMSTÆÐU

Fjárhæðir eru í þúsundum evra Skýringar á bls. 31-48 eru óaðskiljanlegur hluti þessara samstæðureikningsskila

EFNAHAGSREIKNINGUR

EFNAHAGSREIKNINGUR SAMSTÆÐU

Fjárhæðir eru í þúsundum evra Skýringar á bls.  31-48 eru óaðskiljanlegur hluti þessara samstæðureikningsskila



EIGINFJÁRYFIRLIT

YFIRLIT UM BREYTINGAR Á EIGIN FÉ SAMSTÆÐU

Fjárhæðir eru í þúsundum evra Skýringar á bls.  31-48 eru óaðskiljanlegur hluti þessara samstæðureikningsskila

SJÓÐSTREYMI SAMSTÆÐU

Fjárhæðir eru í þúsundum evra

SJÓÐSTREYMI

Skýringar á bls.  31-48 eru óaðskiljanlegur hluti þessara samstæðureikningsskila



SKÝRINGAR 





Fjárhæðir eru í þúsundum evra

SKÝRINGAR

Fjárhæðir eru í þúsundum evra



SKÝRINGAR

Fjárhæðir eru í þúsundum evra

Fjárhæðir eru í þúsundum evra

Fjárhæðir eru í þúsundum evra

SKÝRINGAR

Fjárhæðir eru í þúsundum evra

Fjárhæðir eru í þúsundum evra

SKÝRINGAR

Fjárhæðir eru í þúsundum evra

Fjárhæðir eru í þúsundum evra

SKÝRINGAR

Fjárhæðir eru í þúsundum evra

Fjárhæðir eru í þúsundum evra

SKÝRINGAR

Fjárhæðir eru í þúsundum evra

Fjárhæðir eru í þúsundum evra

SKÝRINGAR

Fjárhæðir eru í þúsundum evra

Fjárhæðir eru í þúsundum evra

SKÝRINGAR

SKÝRINGAR

VIÐAUKI
ÓFJÁRHAGSLEGAR

UPPLÝSINGAR
(ÓENDURSKOÐAÐ) 

VIÐAUKI

VIÐAUKI

VIÐAUKI

HLUTVERK HAMPIÐJUNNAR HF.

Að vera leiðandi í þróun, framleiðslu, sölu og þjónustu á afburða veiðarfærum og búnaði 
til fiskeldis, ásamt öðrum vörum tengdum sjósókn og vinnslu.

Að þróa og selja lyftibúnað, togbúnað, kaðla og stroffur úr ofurefnum á ýmsum mörkuðum 
sem gera kröfur um sérhæfðar lausnir varðandi styrk og efnisval.

Að vinna að hagræðingu, bættri nýtingu auðlinda og góðri umgengni við umhverfið í 
samvinnu við viðskiptavini og samstarfsaðila. 

•

•

•


